
Assalamualaikum & salam sejahtera

HR Community Engagement 3.0: A Step Closer To Asli Pribumi

PPA ONLINE: Program Khidmat Masyarakat bersama pelajar masyarakat Asli Pribumi dari
SMK Bawong, Sg. Siput, Perak telah diadakan di Universiti Utara Malaysia pada 23 April
2018.



Program anjuran bersama Kelab Pengurusan Sumber Manusia (HRMC), UUM COB, kelas
Training for Trainers (TOT) dan Pejabat Pembangunan Pelajar dan Alumni (PPA), UUM
COB ini melibatkan 40 orang pelajar tingkatan tiga SMK Bawong, 4 orang guru pengiring dan
34 orang pelajar program Pengurusan Sumber Manusia, UUM.

Program ini turut dibantu oleh sukarelawan UUM yang terdiri daripada pelajar UUM, staf
dari PPA UUM COB, staf dari School of Business Management (SBM), UUM, staf dari Inasis
Yayasan al-Bukhari, UUM, staf Pusat Sukan serta staf Jabatan Keselamatan, UUM.

Penganjuran program kemasyarakatan ini bukan sahaja mendekatkan warga UUM dengan
masyarakat luar malah berjaya memberi kesedaran kepada warga UUM tentang tanggung
jawab sosial kepada masyarakat. Program ini bertujuan mendedahkan para pelajar SMK
Bawong tentang sistem pendidikan di peringkat universiti khususnya UUM. Selain daripada
itu, program ini juga membantu meningkatkan soft skills pelajar terutamanya pengucapan
awam, kerja berpasukan dan letihan kepimpinan. Ini dilaksanakan melalui aktiviti-aktiviti
seperti Campus tour, Motivational talk, Outdoor activities, Treasure hunt dan Camp fire.

Selain daripada itu, murid-murid berpeluang menikmati suasana keilmuan apabila memasuki
ruang di Perpustakaan Sultanah Bahiyah. Menurut Puan Norain Binti Mohd Saleh, Guru
Bimbingn Kaunseling SMK Bawong, program sebegini adalah amat baik dan boleh
menyuntik semangat murid-murid untuk meneruskan pembelajaran hingga ke peringkat
universiti.

Maijlis penutup yang berlangsung di Auditorium CAS, UUM telah disempurnakan oleh Dr
Hendrik Lamsali, Dekan, Pejabat Pembangunan Pelajar dan Alumni, UUM COB. Dr Hendrik.
Turut hadir, PM Dr. Siti Zubaidah Othman, Timbalan Dekan, Pejabat Pembangunan Pelajar
dan Alumni, UUM COB, En Mohd Rasul Bin Mohammad Noor, Penasihat HRMC, Cik
Shahidah Binti Ismail, Cik Hashimah Binti Mohd Roshdi Dan En. Taufig Bin Mat Saad selaku
guru pengiring.

